
Аннотация  
Өзектілігі. Мақсаты. Бұл мақалада колледж студенттерінің көшбасшылық 

қасиеттерін қалаптастыруды негізге ала отырып, колледж студенттерінің 
көшбасшылық қасиеттерін қалыптастырудың жолдары мен сабақта көшбасшылықты 
қалыптастырудың педагогикалық шарттарын құру. Көшбасшылық қасиеттерді 
қалыптастыруда түрлі əдіс-тəсілдерді пайдалана отырып студенттердің бойында 
көшбасшылықты қалыптастырамыз.  

 
Аннотация  

Актуальность. Цель. В данной статье рассматриваются пути формирования 
педагогических условий формирования лидерства на уроке, основываясь на формировании 
лидерских качеств студентов колледжа и формировании лидерских качеств студентов 
колледжа. Используя различные методы и приемы формирования лидерских качеств, мы 
формируем лидерство у студентов. 

 
Аbstract 

Relevance. Goal. This article discusses the ways of formation of pedagogical conditions 
for the formation of leadership qualities in the classroom, based on the formation of leadership 
qualities of College students and the formation of leadership qualities of College students. Using 
various methods and techniques of forming leadership qualities, we form leadership among 
students. 

 
Тірек сөздер: көшбасшылық, көшбасшылық қасиеттер, педагогикалық шарттар 
Ключевые слова: лидерство, лидерские качества, педагогические условия 
Keywords: leadership, leadership qualities, pedagogical conditions 

 
Көшбасшы ( ағылшынша «leader» - басқарушы деген мағынаны білдіреді) – нақты 

ресми жəне бейресми ұйымдағы бір адамның басқа адамға немесе топқа əсер ету арқылы 
басқарудың көрінісі. Осы пікірді ұстанатын болсақ, Н.Ə. Назарбаев айтқандай: «Білімді, 
еңбекқор, бастамашыл, белсенді, болуға қазірден бастап дағдыланыңдар. Жұмыс пен 
сұраныс бар өңірге батыл барыңдар. Шеберліктің шыңына жете білсеңдер мамандықтың 
бəрі жақсы. Қазір техникалық мамандықтардың, ғылым мен инновацияның күні туған 
заман. Ерінбей еңбек еткен, талмай ғылым іздеген, жалықпай техниканы меңгерген адам 
озады. Тұрмысы жақсы, абыройы асқақ болады. Біз жүзеге асырып жатқан түбегейлі 

реформалар мен атқарып жатқан қыруар істердің бəрі сендер үшін, болашақ үшін 
жасалуда» [1, 5 б].Қазіргі əлеуметтік жəне мəдениет тарапынан қарағанда көшбасшы 
өзінің жаңа идеясымен, алға қойған мақсат-мүддесімен ерекшеленеді. Көшбасшылық адам 
бойында кездесетін ерекше қасиеттердің бірі. Бұл қасиет адамның бойында біркелкі 
қалыптаспайды, себебі əр тұлғаның өзіне тəн даму ерекшеліктері 
бар.Көшбасшылықжөнінде ғалымдар түрлі пікірде болды. Мысалы, А.С.Макаренко 
айтуынша [3] білім алушылардың дамуының негізгі ортасы ұжым деп айтып өтті. Яғни, 
бұл топта студенттердің жəй ғана жиынтығы немесе біріге салуы емес, бұл олардың бір 
мақсатқа жетуді алға мақсат етіп қойған, қоғамдық ортаға өз пайдасын тигізуді мақсат 
етіп қойған ұмтылушылар тобы. Ұжым жөнінде қозғағанда, осы ұжымда көшбасшы 
қалыптасады деген ұйғарымға келеміз. Ұжымда студент өзін еркін, басқарушылық 
қабілетін көрсетсе, топпен жақсы қарым-қатынас орнатса көшбасшылық қабілеті дамиды. 
Өзін жетілдіріп отырады. 

ХХI ғасырдың талаптарына сай, елімізде, білім ордаларында, колледждерде 
тұлғаның жаңа бейнесін қалыптастыру талап етіледі. Яғни, жастардың бойында, бəсекеге 
қабілетті, өзіне-өзі сенімді, өзіндік мені қалыптасқан, жауапкершілігі мол, кез-келген 
жағдайда шешім қабылдай алатын, ұжымды басқара алатын, көшбасшылық қасиеті 
бойында бар тұлғалар қажет. Көптеген студенттердің бойында көшбасшылық қабілеттері 
байқалады. Бірақ кез-келген білім алушы бойындағы қабілетті өздігінен дамыта алмайды. 
Заманауи психологиялық жəне педагогикалық шарттар студенттің бойында көшбасшылық 
қабілеттерді анықтаумен қатар, олардың бойында осы қабілетттерді дамытуға негіз 
болады. Қазіргі уақытта, мамандар, теоретиктер мен практиктер арасында 
«көшбасшылар» немесе «көшбасшылар туа пайда болады» деген пікірталас жалғасуда. 
Ия, олардың кейбіреулері «ерекше сипатқа ие» туа біткен қасиет десе, енді біреулері 
дұрыс білім беру, оқыту арқылы «көшбасшылық» қалыптасты деген пікір қалыптасуда. 
Көшбасшылық мəселесі бұрыннан қарастырылып келе жатқан, психологиялық-
педагогикалық əдебиеттерде зертттелсе де, білім алушының бойында көшбасшылық 
қабілетті дамыту толығымен ашылмады. Сондықтан, студент бойындағы көшбасшылық 
қабілетті дамыту өзекті мəселе болып табылады [4]. 

Қазіргі таңда колледжде студенттердің бойында көшбасшылық қасиеттері өте төмен. 
Себебі, қазіргі кезде студенттердің бойында мынадай мəселелер туындауда: 

– көзқарастарының төмендігі 
– қызығушылықтарының жоқтығы 
– өзіне деген сенімділіктің төмендігі 
– жауапкершіліктің жоқтығы 
– қарым-қатынас орната алмауы 
– шешім қабылдай алмаушылық 
Міне, осы мəселелерді жою барысында студент жастармен көшбасшылық 

қасиеттерді қалыптастырудағы тиімді жолдары: 
1) студенттердің бойындағы мəселелерді шешу 
2) білім алушыларды түрлі ойындарға, сайыстарға, қоғамдық жұмыстарға, 

тренингтерге қатыстыру 
3) студентті түрлі жарыстарға, ойындарға қатыстыру барысында студенттің 

бойында мынадай қасиеттер қалыптасады: 
– білім алушылық 
– қызығушылық 
– өз бетімен оқу, үнемі ізденісте болу 
– зерттеушілік 
– тəжірибелік дағдылар қалыптасу 
– сыни ойлау 
– креативтілік 
– шешім қабылдай алушылық 

4) Жеке дара лидер болады 
5) Нəтижені студенттің бойынан көру 
Студенттердің бойындағы мəселелерді жою үшін алдымен олардың пəнге деген 

қызығушылықтарын оятуымыз қажет. Ол үшін сабақтарды қазіргі кезде түрлі 
педагогикалық технологияларды, сабақты қызықты өткізу үшін түрлі əдіс-тəсілдерді 
қолдануымыз қажет. Оқытудың ақпараттық технологияларды пайдалану нəтижесінде, 
студенттер өз бетімен ізденуге, пəнге деген қызығушылықтары жоғарылап, жеке 
жұмыстарды ұйымдастыруға, əсіресе білім алушылардың сабаққа деген 
қызығушылықтарының артуына өте тиімді. Қазіргі жастардың бойында кездесетін тағы 
бір мəселенің бірі – ол жауапкершіліктің жоқтығы. Білім алушылар берілген 
тапсырмаларды орындағысы келмейді, не болмаса мүлдем оқытушы айтқанын 
жасамайды. Əр адам өз ісіне, жауапкершілікпен қарауы қажет. Сонымен қатар, 
студенттердің қарым қатынасын жақсарту үшін ең алдымен, топ мүшелеріне топтағы 
ауызбіршілік, сыйластық, қарым-қатынас жөнінде мағлұмат беру. Ұжымдағы əр 
студенттің өз орны мен ерекшеліктерінің бар екендігін жəне оқып жатқан топ жөнінде, 
студенттердің көзқарастарын қалыптастыруымыз қажет. Əр студент топтағы басқа 
студенттерді сыйлауға тəрбиелеуіміз қажет. Жəне студенттер арасындағы қарым-
қатынасты қалыптастыруымыз қажет. Білім алушылардың бойларындағы өз-өзіне деген 
сенімділіктерін арттыру үшін түрлі тренингтерге қатыстыруымыз қажет. Жеке тұлға 
өзінің алдына белгілі бір мақсат қояды жəне сол мақсатқа жетуге талпынады. Осы арқылы 
өзін-өзі бағалауы мен тануы жүзеге асады. Адам алдына қойған мақсатын орындау 
барысында, өзі жайлы жақсырақ таниды. Өзін-өзі тану, өзіне деген сенімдіоік, өзін-өзі 
дамыту тұлғаның өзін танытуының алғы шарты болып табылады. Өзін-өзі танытатын, 
өзіне сенімділікті оятатын тұлғаның негізгі қасиеттерінің бірі – ол белсенділік. 
Көшбасшылық қасиеттерін қалыптастырудың тиімді жолдарына тренингтер, 
көшбасшылықты дамытуға арналған жаттығулар, түрлі сайыстарға жəне қоғамдық 
жұмыстарға қатыстыру барысы мен рольдік ойындар арқылы қалыптастыруға болады. 
Қорыта келгенде осы, жұмыстарды атқару барысында студенттер бойында көшбасшылық 
қасиеттері дамиды жəне білім алушылардың пəнге деген қызығушылықтары артады, 
жағымды психологиялық орта мен студент бойында белсенділік қалыптасады. Жəне де 
студенттер бойында батылдық пен адалдық қасиеттер, сондай-ақ мақсат қоя білушілік пен 
көреген қасиеттері қалыптасады.   

Көшбасшылық қасиеттер мен қабілеттерді қалыптастыруда қолданылатын тиімді 
шарттары: 

– студенттерде көшбасшылық қабілеттердің пайда болуы үшін əртүрлі іс-
əрекеттер жиынтығын мақсатты түрде таңдау. Студенттердің бойында көшбасшылық 
қасиеттердің пайда болуы үшін əр түрлі іс-əрекетерді таңдау. 

– Психологиялық жəне педагогикалық диагностика жүргізіп, тұлғаның даму 
дəрежесін болжау, студенттердің көшбасшылық қабілеттерінің сониторингін жасап 
əдістемелерді қолдану қажет 

– тəрбиелеуде гуманистік тұжырымдама негізінде студенттредің көшбасшылық 
қасиеттерін дамуы үшін сабақтарда педагогикалық технологияларды қолдану қажет. 
Студент өзінің бойындағы қабілетті дамыту үшін ең алдымен өзін-өзі дамытып отыру 
қажет. 

– студенттердің оқуда жəне тəрбие барысында студенттің өзін-өзі дамытуын 
ұйымдастыру 

Яғни, көшбасшы қабілеттерін қалыптастыруда осы шарттарды тиімді пайдалана 
білсе, студенттер өзін-өзі жетілдеріп, ұйымдастырушылық қабілеттерді дамып, сабақтарда 
педагогикалық технологияларды еркін қолдана алады. Білім алушылар өздерінің 
қабілеттерді қалыптастыру үшін өзін үнемі жетілдіріп отыруы керек. 

Студент өзінің бойындағы қабілеттерді дамыту үшін үнемі ізденісте, ізденіс 
жұмыстарын жүргізіп отыру керек, сондай-ақ, өзін-өзі қалыптастыруы қажет.     

Сондықтан да, тəрбие беру үдерісі, студенттердің бойында көшбасшылықты 
қалыптастыруда мынадай шарттар керек: 

– педагогикалық білім алуға қызықтыру ортасын құрастыру (Пікірталас, Дөңгелек 
үстел, ойын, инновациялық технологиялар) 

– бағалау жəне өзін-өзі бағалау тəсілі 
– тюторлық технологияларды енгізу 
Жоғарыда айтылған əдістерді қолдану нəтижесінде мынадай студент көшбасшылар 

қалыптасады: 
– Құзыреттілік-өзі қолға алып, белсенділік танытып отырған жұмыстың қандай 

екенін білуі; 
– Əр істе белсенділік көрсетуі; 
– Жұмыс барысында ұсыныс жасай алуы; 
– Ашық мінез-құлық – өзгелермен қарым-қатынас жасай алуы; 
– Ойлана білуі – басты мəселені түсіне алу; 
– Табандылықтың болуы – əр істе ерік-жігер таныта білу, істі аяғына дейін жеткізе 

алу; 
– Өзін-өзі ұстай білу – өз эмоциясын, өз əрекетін бақылай алуы; 
– байқампаздық –ұсақ-түйек нəрсені көре білуі; 
– Түсінушілік қасиетінің болуы – басқа адамның жан дүниесін түсіне білуі; 
– Жұмысқа ұйымдастырушылық қабілеті – өзіне жауапкершілік ала білуі, топты 

жұмылдыра алуы. 
Қазіргі біздің жастарымыздың бойынан білімге деген құштарлық, өз-өзіне сенімді, 

бəсекеге қабілетті тұлға, көшбасшы ретінде қалыптастыруымыз керек. Қазіргі заманда 
жастар бойынан мынадай қасиеттер көрінуі керек: сыни тұрғыдан, шығармашыл, 
креативті ойлайтын, заман талабына сай, кез-келген мəселенін шешімін таба білетін тұлға 
болуы тиіс. Өз қабілеттерін шыңдай білетін, жеті рет өлшеп, бір рет кезетін, ұстамды, 
ұқыпты, сөз мəнері түзу, қазіргі заманға сай өзгерістерге дайын бола білуі керек. 

Қорыта келе бүгінгі таңда жастардың көшбасшылық қасиеттерін қалыптастыру – 
өмір талабы. Жас ұрпаққа білім мен тəрбие беретін білім ордаларында тəуелсіз еліміздің 
азаматын тəрбиелеу, ұлттық мəдениетке деген сүйіспеншілік көзқарасын қалыптастыру, 
белсенділігін арттырып, көшбасшылық қасиеттерін шыңдау – өзекті мəселелердің 
бірі.Көшбасшы студенттердің бойында мынадай қасиеттер қалыптасады: олар алдағы 
уақытты болжай алады жəне көре алуға қабілетті. Олар өздеріне əрдайым мына екі 
сұрақты қойып отыруы тиіс: «Біз қандай іс-əрекет жасаудамыз?» жəне «Оны қалай 
жасаймыз?». Көшбасшы студент пен қарапайым студенттің айырмашылығы, яғни 
көшбасшылар əрқашан өзіне сенімді болып келеді. Ал, қарапайым студенттің нақты 
құндылықтары жоқ, өзіне сенімді емес болып келеді.Елімізде қазіргі уақытта бəсекеге 
қабілетті, өз ойын анық жеткізе алатын, шығармашыл, материалдық құндылыққа 
қарағанда рухани құндылықты жоғары қоятын тұлға қалыптастыру қажет етіп отыр.Осы 
аталған қасиеттерді студент жастардың бойында қалыптастыру болашақ педагогтардың, 
яғни біздің міндетіміз. Осы міндетті орындай келе болашағы жарқын, керегесі кең Қазақ 
елінің көшбасшы азаматтарын қалыптастырамыз. 

